
 

Öryggisstillingar á Facebook - 
hvernig ferð þú að? 

Þann 28. janúar 2012 var evrópski persónuverndardagurinn. Aðildarríki ESB og EES hafa 
notað þennan dag til að árétti mikilvægi þess að einstaklingar verndi persónuupplýsingar 
sínar og sitt einkalíf. Ríkin vekja athygli borgaranna á þessum degi með ólíkum hætti. 
Persónuvernd hefur ákveðið að brýnt sé að setja fram leiðbeiningar fyrir notendur Facebook 
um það hvernig þeir geti best verndað persónuupplýsingar sínar og einkalíf á Facebook. 
Samfélagsvefsíðan býður notendum sínum upp á að vernda einkalíf sitt og upplýsingar en 
hins vegar er gagnaverndarstefna Facebook þannig að hægt er að tryggja vernd mismunandi 
upplýsinga á ólíkan hátt. Ef notandi vill einungis njóta friðhelgi um myndir sem hann setur 
inn, þá er það möguleiki. Á sama tíma gæti viðkomandi verið að miðla 
grunnpersónuupplýsingum um sig til hundruða aðila eftir því hvað hann hefur „líkað við“
margar viðbætur (e. application) á vefsvæðinu, jafnvel án sinnar vitundar. Fá tækniundur 
hafa vaxið jafn hratt og náð þeirri yfirburðastöðu sem Facebook hefur í reynd náð í
heiminum. Reynt verður að setja leiðbeiningar fram á skýran og skilmerkilegan hátt m.a. 
með aðstoð mynda svo notendur geti verndað persónuupplýsingar sínar og einkalíf enn 
betur.   

Þegar þú skráir þig á Facebook þarft þú alltaf að gefa upp fornafn, eftirnafn, netfang, kyn og 
fæðingardag. Svo að sjálfsögðu þarftu að velja þér lykilorð. Þetta gerir þú með því að fylla út formið á
forsíðu Facebook.  

Skráning á Facebook 

Til að þú getir skráð þig á Facebook þarftu líka að skrifa inn orðin sem koma fram í kassanum sem 
merktur er með rauðu. Þetta er til að koma í veg fyrir að tölvugerðir vírusar o.þ.h. geti skráð sig á
síðuna og valdið usla.  
 
Hér finnur þú líka tengil sem leiðir þig inn á gagnaverndunarstefna Facebook, tengillinn er merktur með
rauðu. Þar er að finna ítarlegar upplýsingar um hvaða upplýsingar um notendur  Facebook aflar og 
hvernig þær eru notaðar, friðhelgisstillingar, hvernig notendur deila upplýsingum um sig með öðrum, 
hvernig Facebook vinnur með auglýsendum, öryggi o.fl. Hér á eftir verður einungis farið yfir hvernig 
Persónuvernd mælir með að friðhelgisstillingar notenda séu stillar.  

Skráning á Facebook frh. 

Þegar þú hefur skráð þig inn þá býður Facebook þér upp á að flytja inn alla tengiliði frá Gmail, Skype, 
Hotmail eða annarri tölvupóstsþjónstu. Þetta felur í sér að Gmail sendir Facebook alla tengiliði þína. 
Facebook keyrir síðan netfangalistann við sinn gagnagrunn og finnur þannig vini þína og bendir þér á
þá. Tengingunni við netfangalistann er síðan slitið.  
Ef þú vilt ekki finna hugsanlega vini þína með þessum hætti velur þú "Sleppa þessu þrepi". 

Skráning á Facebook frh. 

Ef þú ákveður að leyfa Facebook að fá aðgang að þínum tengiliðaupplýsingum þarftu að samþykkja það
sérstaklega með því að ýta á "Allow". Þá getur þú einnig valið hvort síðan muni það val þitt eða hvort 
þú þurfir að samþykkja aftur síðar meir.  

Að finna vini á Facebook með tengingu við utanaðkomandi pósthólf 



Öryggisstillingar á Facebook - hvernig ferð þú að? 

5 

Í þrepi 1 leiðir Facebook þig í gegnum hvernig þú getur flutt tengiliði þína frá utanaðkomandi pósthólfi  
þínu yfir til Facebook. Hægt er að velja um að flytja alla tengiliði eða einungis útvalda tengiliði.  

Að finna vini á Facebook með tengingu við utanaðkomandi pósthólf frh. 

Í þrepi 2 óskar Facebook eftir því að fá frekari upplýsingar um þig, t.d. hvaða skóla þú hafir verið í og 
hvar þú hafir unnið. Þér er algjörlega í sjálfsvald sett hvort þú gefur þessar upplýsingar eða ekki. Ef þú
vilt ekki skrá þessar upplýsingar þá ýtir þú á Sleppa. Ef þú velur að setja inn þessar upplýsingar þá eru 
þær sýnilegar öllum nema þú breytir friðhelgisstillingunum sérstaklega, sem sýnt verður hér að neðan. 

Upplýsingar sem Facebook biður um. 

Í þrepi 3 óskar Facebook eftir því að þú setjir inn mynd af þér sjálfum/sjálfri. Hér hefur þú líka fullt 
ákvörðunarvald um hvort þú setur mynd af þér eða ekki. Forsíðumynd birtist öllum sem skoða 
Facebook-síðuna þína, hvort sem þeir eru vinir þínir eða ekki. Ef þú vilt ekki velja mynd, ýtir þú á
sleppa-hnappinn.  

Forsíðumynd sett á Facebook 

Þegar þú hefur skráð þig inn þá ferð þú beint inn á heimasvæðið þitt. Hér sérð þú yfirlit yfir það sem 
vinir þínir eru að segja og gera á Facebook.  
 
Til að stilla aðgangsstillingar þá velur þú örina sem merkt er með 1. Þá birtist fellivalsgluggi og þar velur 
þú aðgangsstillingar, merkt með 2. 
 

Aðgangsstillingar 

Þegar þú hefur valið aðgangsstillingar þá birtist fyrst almenna valmyndin ("Almennt"). Hér getur þú
breytt nafni þínu (1), notendanafni (2), netfangi (3), lykilorði (4), valið þér tengslanet (5), tengt póstinn 
þinn (6) og breytt tungumáli (7).  
 
Þá getur þú einnig nálgast gagnaverndarstefnu Facebook undir hnappnum "Friðhelgi" og merktur er 
hér á myndinni með rauðum hring eða friðhelgisstillingarnar þínar, undirstrikaðar með rauðu.  
 

Aðgangsstillingar á Facebook - almennt 

10 

Hér stillir þú öryggisstillingar fyrir Facebook-síðuna þína. Með því að smella á breyta getur þú breytt 
stillingunum og þar með aukið öryggi upplýsinga þinna enn frekar.  

Aðgangsstillingar - öryggi 

Til að breyta friðhelgisstillingum þínum velur þú aftur örina efst í hægra horninu á Facebook síðu þinni 
og velur "Friðhelgisstillingar".  
 
Með því að stilla friðhelgisstillingarnar rétt hér hámarkar þú vernd þinna persónuupplýsinga á
Facebook. Persónuvernd mælir sérstaklega með því að allir Facebook notendur fari yfir 
friðhelgisstillingar sínar reglulega og breyti þeim hér.  

Friðhelgisstillingar á Facebook 

1. Stjórnaðu friðhelgi þegar þú setur inn innlegg 
Hér getur þú stjórnað friðhelgisstillingum einstakra færslna sem þú setur á vegginn þinn. Facebook 
gefur nánari útskýringar á þessu og þú hefur valið fyrir hverjum stöðuuppfærslur þínar birtast hverju 
sinni. Nánar verður farið í þetta síðar.  
 
2. Stjórnaðu sjálfgefnum friðhelgisstillingum 
Hér velur þú hvaða einstaklingar geta séð myndir og stöðuuppfærslur sem þú setur inn með þeim 
viðbótum sem þú hefur kosið að nota, s.s. farsímaviðbót o.s.frv.  
- Ef hakað er við "public" sjá allir Facebook notendur þær stöðuuppfærslur og myndir sem þú setur inn 
með viðbótum.  
- Ef hakað er við "vinir" sjá eingöngu vinir þínir stöðuuppfærslur og myndir sem þú setur inn með
viðbótum 
- Ef hakað er við "sérsniðið" getur þú valið hvaða vinir þínir sjá þessar færslur.  
 
ATH! Þessi friðhelgisstilling gildir eingöngu fyrir þær viðbætur (e. applications) sem þú kýst að nota, en 
ekki almennt fyrir allar athafnir þínar á Facebook. 
Persónuvernd mælir með að fólk haki annað hvort við „vini“ eða útbúi sérsniðinn aðgang að þessum 
færslum. 
 
3. Aðrar friðhelgisstillingar 
Þessar stillingar þarf að fara yfir. Þær stjórna m.a. hvernig þú tengist vinum þínum, hver getur merkt þig 
á myndum eða í færslum og hvaða upplýsingum þú deilir með þriðju aðilum, t.d. leikjum, vefsíðum og 
fyrirtækjum. Næstu skref útskýra þetta þriðja þrep nánar.  
 



Öryggisstillingar á Facebook - hvernig ferð þú að? 

13 

Með því að ýta á "Breyta stillingum" færð upp valmynd þar sem þú getur valið hvernig þú tengist 
öðrum Facebook notendum.  
Persónuvernd bendir á að stillingin "vinir" takmarkar best aðgengi að þér og þínum upplýsingum á
Facebook og mælir með að hún sé notuð í sem flestum tilvikum.  

Friðhelgisstillingar: Hvernig þú tengist fólki sem þú þekkir 

Þegar valið er að breyta stillingum fyrir merkingar þarf fyrst að velja hnappinn „Breyta stillingum“. Þá
opnast næsta valmynd sem inniheldur frekari stillingar. Fyrsta stillingin ber yfirskriftina „Yfirferð
persónusíðu“ og felur í sér að notandi velur hvort færslur sem hann hefur verið merktur á, t.d. myndir 
eða stöðuuppfærslur, birtist á Facebook-síðu hans strax eða hvort slíkar færslur birtist ekki fyrr en 
viðkomandi hefur samþykkt birtingu þeirra. Með þessu móti er komið í veg fyrir að óæskilegar myndir 
eða stöðuuppfærslur birtist sjálfkrafa, án vitundar notanda.  
 
Persónuvernd mælir með að hakað sé við „enabled“ hér sem gerir það að verkum að myndir og 
stöðuuppfærslur af notanda birtast ekki fyrr en hann hefur sérstaklega samþykkt það. 
 

Friðhelgisstillingar: Hvernig merkingar virka? - Yfirferð persónusíðu  

Önnur stillingin ber yfirskriftina „Merkinga-yfirferð“ og felur í sér að þú velur hvort aðrir vinir þínir geti 
merkt fólk inn á þínar stöðuuppfærslur eða myndir. Ef merkt er við „enabled“ færð þú tilkynningar 
þegar vinur óskar eftir að merkja annað hvort sig eða aðra vini sína inn á þínar myndir eða 
stöðuuppfærslur. Ef merkt er við „disabled“ þá getir vinir þínir merkt aðra einstaklinga, á þínum 
færslum, að vild án þíns samþykkis.  
 
Persónuvernd mælir með því að notendur haki við „enabled“ og stjórni því hverjir sjái þínar myndir.   
 
ATH! Ef vinur þinn merkir sjálfan sig eða aðra á þínar myndir þá geta vinir þess sem merkti, og þess sem 
var merktur, séð þína mynd sem þeir e.t.v. sáu ekki áður. Það geta verið hundruðir einstaklinga.   
 
Persónuvernd mælir með að hakað sé við „enabled“ hér sem gerir það að verkum að myndir og 
stöðuuppfærslur af notanda birtast ekki fyrr en hann hefur sérstaklega samþykkt það. 
 

Friðhelgisstillingar: Hvernig merkingar virka - yfirferð merkinga (e. Tag-review) 

Þriðja stillingin fyrir merkingar ber yfirskriftina „Hámarks sýnileiki persónusíðu“ og felur í sér að notandi 
stjórnar hverjir sjái þær færslur sem þú hefur verið merktur á, hjá öðrum, og birtast á þinni Facebook 
síðu. Hér ert þú búin/n að velja hvort slíkar færslur birtist á Facebook síðu þinni sjálfkrafa eða einungis 
eftir að þú hefur samþykkt þær (sbr. síðustu tvö skref hér á undan). Í þessu skrefi velur þú hverjir síðan 
sjái stöðuuppfærslur eða myndir sem þú hefur verið merkt/ur á, eftir að þú hefur samþykkt slíkt. Hér er 
hægt að velja opinbera birtingu (sbr. „public“), að allir vinir vina þinna sjái færslurnar, einungis vinir 
þínir eða einungis ákveðinn hópur sem hefur verið sérsniðinn og valinn af þér.  
 
Persónuvernd mælir með að notandi velji að einungis vinir sjái innlegg sem hann hefur verið merktur 
í/á.  
 

Friðhelgisstillingar: Hvernig merkingar virka - Hámarks sýnileiki persónusíðu 

Fjórða stillingin í merkingum ber yfirskriftina „Tillögur merkinga“. Facebook hefur nýlega tekið í notkun 
forrit sem gerir Facebook kleift að þekkja andlit notenda með s.k. andlitsgreiningartækni. Þegar mynd 
er hlaðið upp á Facebook sem forritið telur geta verið af þér stingur það upp á, við eiganda 
myndarinnar, að hann merki við þig á myndinni. Andlitsgreiningarforritið er ekki talið geta greint 
örugglega um hvern ræðir og í framkvæmd hefur verið stungið upp á röngum manneskjum til að
merkja á. Persónuvernd mælir því ekki með að fólk notfæri sér þetta forrit frekar en það vill. Með því
að velja „no one“ hér gefur andlitsgreiningarforritið ekki möguleika á að greina þitt andlit með þessum 
hætti þegar aðrir notendur setja inn myndir. Veljir þú hins vegar „vinir“ stingur forritið upp á merkingu 
þinni þegar vinir þínir hlaða upp myndum af þér.  

Friðhelgisstillingar: Hvernig merkingar virka - Tillögur merkinga (e. Tag suggestions) 

Fimmta og síðasta stillingin fyrir merkingar ber yfirskriftina „Vinir geta skráð þig á stöðum með
fjar-staða“ eða á ensku „Friends can check you into places“. Með því að nota staðsetningarforrit eða 
GPS-staðsetningartæki farsíma geta vinir þínir merkt við að þú hafir verið á tilteknum stað á tilteknum 
tíma t.d. Persóna var í Smárabíó kl. 22:00 þann 28. janúar 2012. Þessa viðbót geta einungis þeir notað
sem eiga farsíma með gps staðsetningarbúnaði í. Með því að haka við „disabled“ geta vinir ekki merkt 
þig á ákveðnum stað í sinni eigin færslu með sínum eigin farsímabúnaði. Með því að haka við „enabled“
samþykkir þú slíka merkingu hjá vinum þínum.  
 
Persónuvernd mælir með því að notendur haki við "disabled".  
 
ATH! Ef þú varst búin/n að haka við það að þú fáir tilkynningar um merkingu þína áður en þær birtast á
Facebook síðu þinni þá eiga slíkar tilkynningar einnig við um þessar merkingar sem gerðar eru með
notkun GPS-staðsetningarbúnaðar í farsímum.   
 

Friðhelgisstillingar: Hvernig merkingar virka - skráning staðsetningar með farsímabúnaði 
(e.geo-tagging) 

Grunnupplýsingar þínar (nafn, forsíðumynd, kyn, tengslanet, notendanafn og notendanúmer) eru ávallt 
aðgengilegar öllum á Facebook t.d. öðrum notendum, vinum þínum og viðbótum (e. applications). 
Þegar þú tekur í notkun ákveðna viðbót samþykkir þú að viðbótin fái frekari upplýsingar um þig. Til að
stjórna því hvaða upplýsingar viðbótum er heimilt að nálgast þarf að stilla friðhelgisstillingarnar 
sérstaklega fyrir viðbætur og vefsíður.  
 
Með því að velja „breyta stillingum“ fyrir viðbætur sem þú notar felur fyrsti valmöguleikinn í sér að
lokað er fyrir allar viðbætur. Með því að velja „turn off apps“ lokar þú á allar þær viðbætur sem þú
hefur áður samþykkt. Þessi valmöguleiki felur í sér að þú getur ekki notað „líkar við“ hnappinn né
nokkrar aðrar viðbætur sem Facebook býður upp á.  
 
ATH! Ef þú slekkur á notkun allra viðbóta getur það haft í för með sér að Facebook síðan þín virki ekki 
með sama hætti og áður.  
 
Í næstu skrefum verður farið yfir hvernig hægt er að loka einungis á tilteknar viðbætur.  

Friðhelgisstillingar: Viðbætur og vefsíður - Viðbætur sem þú notar 

Vinir þínir á Facebook sem hafa aðgang að þínum upplýsingum geta tekið þær með sér þegar þeir sjálfir 
samþykkja notkun á viðbótum. Facebook segir að slíkt stuðli að ánægjulegri upplifun af notkun 
viðbótanna og geri hana persónulegri. Þú getur hins vegar stjórnað því hvaða upplýsingum vinum 
þínum er heimilt að flytja með sér með því að breyta stillingunum fyrir „How people bring your info to 
apps they use“.  
 
Persónuvernd mælir sterklega með því að ekki sé hakað við neinn möguleika hér. Ef þú hefur valið að
slökkva á öllum viðbótum í skrefi 1 hér á undan þá á þessi valmöguleiki ekki við. Ef þú heimilar vinum 
þínum að flytja tilteknar upplýsingar um þig til ákveðinna viðbóta hafðu þá í huga að t.d. trúar- og aðrar 
lífsskoðanir, upplýsingar um uppruna þinn og stjórnmálaskoðanir teljast til viðkvæmra 
persónuupplýsinga samkvæmt persónuverndarlögum.  
 

Friðhelgisstillingar: Viðbætur og vefsíður - Hvernig flytur fólk upplýsingarnar þínar yfir til 
viðbóta sem það notar  

Facebook hefur í samstarfi við vefsíður og fyrirtæki unnið að því að persónusníða vefsíður þannig að
þær samræmist sem best áhugasviði einstaklings miðað við aldur, kyn, umsagnir vina o.s.frv. Með því
að hafa kveikt á „sérsniði á augnabliki“ heimilar þú Facebook að senda grunnupplýsingar um þig til 
utanaðkomandi vefsíðna. Þegar þú síðan skoðar umræddar utanaðkomandi vefsíður geturðu séð hinar 
ýmsu upplýsingar um þig og vini þína sem þú gast áður séð á Facebook.  
 
Til að slökkva á þessu sérsniði skaltu takið hakið úr reitnum sem merktur er með rauðu undir „Virkja 
sérsnið á augnabliki á vefsíðum viðskiptafélaga“. Persónuvernd mælir með því að ekki sé hakað við
þennan valmöguleika.  
 

Friðhelgisstillingar Viðbætur og vefsíður - Sérsnið á augnabliki 

Með því að breyta stillingunum varðandi leitarvélar stjórnar þú hvort Facebook vefsíðan þín komi upp á
leitarvélum, s.s. www.google.com, þegar nafni þínu er slegið þar upp. Með því að taka hakið úr "Virkja 
almenna leit" er komið í veg fyrir að forsíðumynd þín og Facebook vefsíða birtist í niðurstöðum 
leitarvéla. Persónuvernd mælir með því að fólk Facebook síðu sinni utan við leitarvélar og haki ekki við
þennan valmöguleika.  

Friðhelgisstillingar: Viðbætur og vefsíður - Leitarvél 

Með því að breyta friðhelgisstillingum fyrir eldri innlegg þín á Facebook geturðu tryggt það að einungis 
vinir þínir sjái eldri færslur sem þú hefur gert á Facebook en ekki aðrir. Þessi valmöguleiki er fyrir hendi 
þar sem Facebook hefur breytt möguleika friðhelgisstillinga sinna nokkrum sinnum. Notandi gæti því
verið með gamlar stöðuuppfærslur á Facebook síðu sinni sem engar aðgangstakmarkanir eða friðhelgi 
gildir um.  
Persónuvernd mælir sterklega með því að notendur haki við „Limit old posts“ og takmarki þannig 
sýnileika eldri færslna á Facebook síðu sinni.  
 

Friðhelgisstillingar: Takmarkaðu hver getur séð eldri innlegg 

Notandi á Facebook getur ákveðið að loka fyrir aðgang tiltekins aðila að sinni eigin vefsíðu. Með því að
velja „lokunarstillingar“ í friðhelgisstillingunum opnast valmöguleiki þar sem hægt er að útiloka tiltekna 
vini, notendur, viðbætur eða viðburðarbeiðnir. Loks sér notandi lista yfir þær viðbætur sem hann hefur 
útilokað. Þegar tiltekinn notandi eða viðbætur hafa verið útilokaðar af Facebook notanda sjá þessir 
aðilar engar upplýsingar eða færslur nema þær sem eru sérstaklega merktar sem opinberar og eru þar 
með opnar öllum. Sá sem hefur verið útilokaður af þér getur ekki séð að hann hafi verið útilokaður. 
 
Persónuvernd mælir með því að notendur útiloki boð á viðbætur eða viðburðarbeiðnir sem þeir fá
sendar ítrekað, frá öðrum vinum, sem þeir kjósa ekki að fá. Dæmi um slíkar viðbætur eru t.d. boð að
taka þátt í leikjum eins og Mafia Wars eða FarmVille.  
 
ATH! Önnur leið til að útiloka tiltekinn einstakling er að eyða honum af vinalista þínum. Sá munur er 
hins vegar á því og útilokun (e. blocking) að hinn útilokaði getur séð að hann er ekki lengur vinur 
tiltekins aðila, leiti hann eftir því, eftir að honum hefur verið eytt.  
 

Friðhelgisstillingar: Fólk og viðbætur sem lokað er á (e. blocking) 



Öryggisstillingar á Facebook - hvernig ferð þú að? 

25 

Næsta skref í að breyta friðhelgisstillingum þínum felst í því að fara á forsíðuna þína og stilla hvaða 
upplýsingar um þín persónulegu mál, s.s. áhugamál, stjórnmálaskoðanir o.s.frv., eru sýnilegar öðrum. 
Til að stilla það skaltu ýta á nafnið þitt efst í hægra horninu (í þessu tilviki Persóna-Vernd).  

Upplýsingar um þig sem birtast á síðunni þinni 

Þær upplýsingar sem þú setur inn um þig sjálfa/n í þessari valmynd eru ávallt opinberar til að byrja með
og birtast því öllum notendum Facebook hvort sem þeir eru vinir þínir eða ekki. Með því að breyta 
stillingunum hér getur þú stjórnað hverjir sjái þessar upplýsingar.  
 
Til að laga stillingarnar að þínu höfði skaltu velja „Breyta“ - sem merkt er með rauðu.  

Upplýsingar um þig sem birtast á síðunni þinni frh. 

Þegar valið hefur verið að breyta stillingum á persónulegum upplýsingum færð þú upp valmynd svipaða 
þessari. Eins og áður mælir Persónuvernd með að eingöngu vinir, eða valdir vinir, hafi aðgang að
þessum persónuupplýsingum. Ef hakað er við „public“ eru upplýsingarnar opinberar öllum notendum 
Facebook.  
 
Á vinstri ás síðunnar sjást ólíkir flokkar upplýsinga, t.d.  grunnupplýsingar, forsíðumynd, vinir og 
ættingjar, menntun og starf o.s.frv. Þessum stillingum þarf að breyta í hverjum flokki fyrir sig.  
 
Efst í vinstra horni síðunnar er einnig boðið upp á valmöguleikann „Skoða sem“ - með því að velja hann 
getur þú skoðað síðuna þína eins og hún birtist tilteknum einstaklingum. Sem dæmi má nefna getur þú
skoðað hvernig Facebook síða þín lítur út hjá þeim sem ekki eru vinir þínir og séð hvaða upplýsingar um 
þig birtast þeim aðilum.  

Upplýsingar um þig sem birtast á síðunni þinni frh. 

Þegar þú setur inn einstaka stöðuuppfærslur eða annað efni á Facebook síðu þína getur þú stillt 
friðhelgisstillingarnar fyrir þá færslu hverju sinni. Það gerir þú með því að velja hnappinn sem merktur 
er með rauðu hér að ofan. Þannig getur þú t.d. sett inn stöðuuppfærslu sem einungis sérvaldir vinir 
geta séð með því að velja sérsniðið.  
 

Friðhelgisstillingar einstakra færslna á vegg/tímalínu notanda 

Ef notandi verður var við það að annar notandi brjóti gegn skilmálum Facebook, lögum eða öðrum 
siðferðisreglum þá getur hann tilkynnt um slík brot til Facebook sem bregst við tilkynningunni.  
 
Til að fá frekari upplýsingar um hvernig best sé að bera sig að við tilkynningar, má finna leiðbeiningar 
um slíkt í hjálparmiðstöðinni. Tilkynningar þarf samt ávallt að senda af Facebook-síðu þess sem 
tilkynning beinist gegn.   

Tilkynningar um brot 

Eins og sjá má getur notandi nálgast hinar ýmsu upplýsingar og leiðbeiningar í hjálparmiðstöðinni. Til 
að fá upplýsingar um hvernig skuli tilkynna um brot skal velja „Report abuse or Policy Violations“.  
 
ATH. Tilkynningarnar sjálfar þarf ávallt að senda af Facebook síðu þess sem tilkynningin beinist gegn en 
ekki úr hjálparmiðstöðinni. Það er gert með því að ýta á s.k. „Report-takka“ á vinstri ás síðunnar, 
neðarlega.    
 

Tilkynningar um brot frh. 



Öryggisstillingar á Facebook - hvernig ferð þú að? 

31 

Hér má finna ýmsan fróðleik um tilkynningar á brotum, hvernig best sé að bregðast við misnotkun sem 
og hvernig hægt sé að varðveita Facebook síðu látins ættingja.  
 
Ýmsir efnisflokkar fyrir tilkynningar birtast hér, merktir með rauðu, og eru sumir þeirra njóta forgangs 
hjá Facebook, t.d. ef tilkynnt er um sérstaklega viðkvæmt efni eins og sjálfsvíg.  
 
Helstu tilkynningarnar um brot um varða eftirfarandi flokka: gervi-vefsíður, einelti, brot á
hugverkarétti, óleyfilegar greiðslur, brot á skilmálum auglýsinga, klám, svikamyllur, ofbeldisfullar 
stöðuuppfærslur, hatursáróður og óæskileg hvatning til vímuefnanotkunar o.fl.  
 

Tilkynning um brot 

Til að tilkynna síðu einstaklings, sem hefur tekið upp tímalínuna, þarf að velja örina hæga megin á síðu 
viðkomandi. Þá birtist valmöguleiki um að tilkynna/loka á viðkomandi einstakling.  

Tilkynningarhnappurinn á tímalínu einstaklings 

Ef einstaklingur hefur ekki tekið í notkun tímalínu Facebook og hefur gamla útlitið á síðu sinni, er 
tilkynningarhnappurinn staðsettur á vinstri ás síðunnar, neðarlega. Þegar ýtt er á "Tilkynna síðu" birtist 
valmynd þar sem nauðsynlegt er að velja ástæðu tilkynningarinnar.  
 
 
 

Tilkynningarhnappur á vegg einstaklings/fyrirtækis 

Ef þú hefur frekari spurningar varðandi Facebook og um persónuvernd almennt getur þú farið á
heimasíðu Persónuverndar, www.personuvernd.is. Þá er einnig hægt að hafa samband í síma 5109600 
alla virka daga frá kl. 9-12.  

Persónuvernd  


